
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՀՈՒՆԻՍԻ 16-Ի N 834-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Ղեկավարվելով «Իրավական ակտերի մասին» Հայաստանի Հանրապետության  օրենքի 75-րդ հոդվածով՝ Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2016 թվականի հունիսի
 16-ի <<Գույք հետ վերցնելու և ամրացնելու մասին>> N 834-Ա որոշման 2-րդ և 8-րդ կետերը չեղյալ ճանաչել:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

Ներկայացված որոշման ընդունման անհրաժեշտությունը պայմանավորված է նրանով, որ Հայաստանի Հանրապետության կառավարության 2016 թվականի հունիսի 16-ի N 834-Ա որոշման 2-րդ և 8-րդ կետերը մինչ օրս չեն կատարվել և վերացել է դրանց կատարման նպատակահարմարությունը: Մասնավորապես, «ՀՀ արդարադատության նախարարության աշխատակազմ» պետական կառավարչական հիմնարկին չի տրամադրվել որոշման 2-րդ կետով նախատեսված տարածքին (Հայաստանի Հանրապետության Սյունիքի մարզի Կապան քաղաքի Երկաթուղայինների 2/2 հասցեում գտնվող՝ 842.36 քառ. մետր մակերեսով շենք ու 0.07292 հեկտար մակերեսով հողամաս) համարժեք տարածք:  Որոշման 8-րդ կետի համաձայն՝ նախատեսվում է Հայաստանի Հանրապետության արդարադատության նախարարության հարկադիր կատարման Սյունիքի մարզային բաժնի Կապան-Մեղրի տարածաշրջանի բաժանմունքի տեղակայումը Կապանի քաղաքապետարանի մանկապատանեկան ստեղծագործական կենտրոնում, իսկ Հայաստանի Հանրապետության արդարադատության նախարարության պրոբացիայի պետական ծառայության Սյունիքի մարզային բաժնի տեղակայումը` Կապանի զբաղվածության տարածքային կենտրոնում: Նշված տարածքներում Հայաստանի Հանրապետության արդարադատության նախարարության հարկադիր կատարման բաժնի և պրոբացիայի պետական ծառայության բաժնի տեղակայումը նպատակահարմար չէ հետևյալ նկատառումներից ելնելով՝
1. Հայաստանի Հանրապետության արդարադատության նախարարության հարկադիր կատարման և պրոբացիայի պետական ծառայության բաժինները  իրենց բնույթով ուժային կառույցներ են, որոնք պահանջում են առանձնացված աշխատանքային պայմաններ՝ հաշվի առնելով այն հանգամանքը, որ մի դեպքում գործ ունենք կատարողական գործողությունների կատարման ընթացակարգերի, մյուս դեպքում՝ հանցագործություն կատարած անձանց հետ: Առաջարկվող տարածքները՝ մանկապատանեկան ստեղծագործական կենտրոնը  և զբաղվածության տարածքային կենտրոնը ի սկզբանե նախատեսված են այլ նպատակների իրականացման համար: Այս առումով՝ առաջարկվող տարածքներում Հայաստանի Հանրապետության արդարադատության նախարարության հարկադիր կատարման և պրոբացիայի պետական ծառայության բաժինների տեղակայումը նպատակահարմար չէ, քանի որ նրանց կողմից իրականացվող գործառույթները անհամատեղելի են այդ տարածքների իրական նպատակային նշանակության հետ:
2. Հայաստանի Հանրապետության արդարադատության նախարարության հարկադիր կատարման ծառայության Սյունիքի մարզային բաժնի Կապան-Մեղրի տարածաշրջանի բաժանմունքի և Հայաստանի Հանրապետության արդարադատության նախարարության պրոբացիայի պետական ծառայության Սյունիքի մարզային բաժնի համար հատկացվող տարածքները անբարեկարգ են, չունեն սանհանգույց, ուստի՝ այս տարածքներում համապատասխան ծառայությունների տեղակայումը անհնար է:
Հիմք ընդունելով «Իրավական ակտերի մասին» Հայաստանի Հանրապետության  օրենքի 75-րդ հոդվածի կարգավորումը, այն է՝ չեղյալ ճանաչել իրավական ակտը, եթե այն դեռևս չի կիրառվել և աննպատակահարմար է կիրառել, առաջարկվում է չեղյալ ճանաչել քննարկվող որոշման 2-րդ և 8-րդ կետերը: 

